[image: image1.png]



Шоканбекова Дина Мырзагалиевна

Қазақ тілі мен әдебиет пәні мұғалімі

Акмола облысы, Зеренді ауданы
Куропаткино орта мектебі

shokdina@mail.ru
«Менің педагогикалық мұратым»
 «Адам неғұрлым идеялық жағынан білімді болса, 

ол соғұрлым өз ісінде табанды да мығым болмақ».

Петр Францевич  Лесгафт
       Білім-тоқтаусыз, толассыз үрдіс. Қазіргі таңда әлемнің көптеген алдыңғы қатарлы елдерінде білім беру саласында енгізілген реформалар жемісті нәтижесін беріп келетінін көріп-танысып жүрміз. «Ел болам десең- бесігіңді түзе» демей ме дана халқым. Міне, сондықтан Қазақстанның әлем​дік қоғамдастыққа ықпа​лда​суы үшін білім беру саласының алдында шетелдік тәжіри​белерді зерделеп енгізу та​лабы туындап отыр. Білім беру жүйесі мұғалімдерден кәсіби икемділік пен ұштарлықты, шығармашылық қызмет пен өзін-өзі басқару, өзін-өзі ұйымдастыру жағдайындағы біліктілікті қажет етеді.      Тренерлік курста өзімнің алған түйгенім өте көп. Жақсы әсерлер өте көп.Тренер бола білу де өнер, бола алу да өнер. Мұғалім- баланың жүрегі, тірегі, білім нәрімен сусындататын адамы. Өзіміз біреуге тәрбие бермес бұрын өзіміз тәрбиелі болуымыз керек. Тренерлік курс заман талабына сай бағыталған  өмірге жаңаша көзқараспен қарайтын көшбасшы. 
      Курс барысына біз сонымен қатар, кәсіби қоғамдастық құра отырып, мектептің дамуына кедергі келтіретін проблемаларды анықтауға және осы проблеманы шешу бағытында мектеп даму жоспарына өзгеріс енгізуге көшбасшылық жасауға үйрендік.Тренерлік курстан кейін мектеп мұғалімдеріне алған білімдерімізді тарқатып сабақ береміз. Мектеп тренерлері үшін алған біліміміздің орны ерекше.Өйткені біз осы курста алған, түйген білгенімізді тәжірибеші ретінде тарқатуымыз керек.Мектеп тренерлерінен мектеп мұғалімдері әртүрлі бағыттағы жұмыс түрлерін таңдап, олар бізден әртүрлі нәтиже күтеді.Осы курстағы алған білімімді кеңейтіп үнемі ізденіс үстінде болуым керек. Сонда ғана білікті тренер боламын деп ойлаймын.

       Іс-әрекеттегі зерттеу бойынша болашақ тренер ретінде ересектермен жұмыс істеу барысында жүргізуге болатын «Эйзенхауер матрицасы», «Кілем», «Балмұздақ вафель қалыбы, «8 фотосурет», «Дабл, бабл», «Идеялар себеті», «Түймедақ» әдістері өте ұнады. Бұл әдіс тәсілдерді сабақтарда жиі қолдану өте ыңғайлы деп ойлаймын.Бұлардың әрқайсысының белгілі бір идеяны жеңіл, өзіміз жасай отырып жеткізу үшін маңызы өте зор болды.

      Тренерлік курс аясында теңдік,айырмашылықтарды құрметтеу және мүмкіндіктерді іске асыру ұғымдарын қалайша алға жылжытып, оларды тәжірибеде қалай пайдалану керектігін білдік.

     Тренерлік курста зерттеу жұмысының түрлерімен жұмыс жасауды, талқылау, оқытудыі әртүрлі тәсілдерімен жұмыс жасауды үйрендім.
    Өзімнің келешекте алға қойған мақсатым: осы курста алған білімімді әрі қарай толықтырып, мектептегі мұғалімдерді оқытып, оларға білген түйгенімді жеткізу. Мұғалімдердің білімдері ешқашанда тоқтап тұрмайды, біз үнемі тек қана ізденіс үстіндеміз. Алға қойған мақсатымды іске асырып,тәжірибемді жетілдіріп,тренер ретіндегі кәсіби даму бағдарламамды тиімді пайдалану.Мектеп тренері ретінде  курс аясында алған білімімді болашақта кеңінен қолдану мен үшін өте маңызды.
